
            Na osnovu člana 3. st. (3) i  (6) i 12. stav (2) Uredbe o načinu osnivanja i 
utvrđivanju visine naknade za rad radnih tijela osnovanih od strane Vlade Federacije 
Bosne i Hercegovine i rukovodilaca federalnih organa državne službe („Službene 
novine Federacije BiH“, br. 48/14, 77/14, 97/14, 58/15, 57/23 i 28/24) i člana 32. 
Pravilnika o unutrašnjoj organizaciji Federalnog ministarstva obrazovanja i nauke, br. 
09-02-3-4283/18 od 26.10.2018. godine i 02-02-2-544/22 od 08.02.2022. godine, 
Federalno ministarstvo obrazovanja i nauke  r a s p i s u j e 
 
 

J A V N I  K O N K U R S 
za izbor članova Savjeta za nauku  

Federalnog ministarstva obrazovanja i nauke 
 

 
1. Konkurs se raspisuje za izbor članova Savjeta za nauku Federalnog ministarstva 

obrazovanja i nauke.  
2. Savjet za nauku Federalnog ministarstva obrazovanja i nauke se bira na mandat 

od 4 (četiri) godine. 
3. Bira se ukupno 13 članova Savjeta za nauku Federalnog ministarstva 

obrazovanja i nauke: predsjednik i po dva člana iz svake naučne oblasti. Ukoliko 
ne bude dovoljan broj prijava za neku od naučnih oblasti, za taj broj će se 
imenovati članovi iz drugih naučnih oblasti iz kojih bude više prijava. 

4. Predsjedniku i članovima Savjeta za nauku pripada naknada za rad u skladu sa 
Uredbom o načinu osnivanja i utvrđivanju visine naknade za rad radnih tijela 
osnovanih od strane Vlade Federacije Bosne i Hercegovine i rukovodilaca 
federalnih organa državne službe. 

5. Postupak kandidiranja provest će se na temelju prijava pristiglih na Javni konkurs.  
6. Prijava za Konkurs se sastoji iz dva dijela. Prvi dio prijave čini popunjen prijavni 

obrazac kandidata. Drugi dio prijave sadrži obaveznu dokumentaciju kandidata. 
7. Prijavu na Javni konkurs vrše lično pojedinici naučnici i istraživači. 
8. Kandidirati se mogu samo državljani Bosne i Hercegovine, sa prebivalištem na 

području Federacije BiH, koji su eminentni stručnjaci iz odgovarajuće naučne 
oblasti. 

9. Kandidati se prijavljuju za naučno polje unutar naučne oblasti prema klasifikaciji 
FRASCATI („Službeni glasnik BiH“, broj: 47/12). Naučne oblasti za koje se vrši 
kandidiranje su: Prirodne nauke, Inžinjering i tehnologija, Medicinske i 
zdravstvene nauke, Poljoprivredne nauke, Društvene nauke i Humanističke 
nauke. 

10. Uz prijavu na Javni konkurs, kandidati obavezno moraju dostaviti obrazloženje 
koje sadrži sve relevantne podatke o kandidatu i njegovom naučnom radu, 
odnosno kompetencijama u odgovarajućoj naučnoj oblasti, polju i grani. Prilikom 
izbora kandidata, dodatno će se vrjednovati: broj objavljenih naučnih i stručnih 
radova, naučnih i stručnih knjiga, ostvarene nagrade i priznanja iz oblasti nauke, 
recenzije radova i knjiga, članstvo u uredništvima međunarodno priznatih 
časopisa, voditeljstva domaćih i učešća u međunarodnim projektima.  

 
 
 



 
 
 
11. Prijave se podnose u dva (2) istovjetna primjerka na propisanim obrascima 

Federalnog ministarstva obrazovanja i nauke uz priloženu obaveznu 
dokumentaciju. 

12. Propisani  obrazac može se preuzeti na službenoj web stranici Ministarstva: 
www.fmon.gov.ba i lično u prostorijama Ministarstva.   

13. Evidentiranje i obrada prijava prispjelih na Konkurs obavit će se u Federalnom 
ministarstvu obrazovanja i nauke.  

14. Stručna komisija Federalnog ministarstva obrazovanja i nauke izvršit će ocjenu 
sadržaja podnijetih prijava u pogledu referentnosti kandidata. Prilikom 
imenovanja voditi će se računa o izvrsnosti kandidata, pokrivenosti naučnih polja 
unutar pojedinih naučnih oblasti, regionalnoj zastupljenosti, zastupljenosti 
institucija, kao i rodnoj ravnopravnosti. Komisija je obavezna razmotriti prispjele 
prijave, te sačiniti konačan prijedlog i dostaviti ga federalnoj ministrici 
obrazovanja i nauke. 

15. Prijave koje nisu kompletno popunjene i potpisane i koje ne sadrže zahtijevanu 
dokumentaciju, bit će odbačene i neće biti predmet daljeg razmatranja komisije 
za izbor članova Savjeta za nauku Federalnog ministarstva obrazovanja i nauke. 

16. Konkurs ostaje otvoren 15 dana od dana objavljivanja obavještenja u dnevnim 
listovima „Dnevni list“ i „Oslobođenje“. Kompletan tekst Konkursa je dostupan na 
web stranici Ministarstva: www.fmon.gov.ba.  

17. Prijave sa prilozima se podnose lično ili poštom u zatvorenoj koverti isključivo na 
adresu:  

 
FEDERALNO MINISTARSTVO OBRAZOVANJA I NAUKE 

DR. ANTE STARČEVIĆA BB 
88 000 MOSTAR 

 
sa naznakom 

„Prijava na Konkurs za izbor članova Savjeta za nauku Federalnog 
ministarstva obrazovanja i nauke – ne otvarati“ 

 
Na poleđini koverte obavezno navesti: 

- ime i prezime podnosioca prijave 
- adresu i kontakt telefon. 

 
 
 
 

 
                                                                                        M I N I S T R I C A 
 
                                                                                  prof. dr. Jasna Duraković 

 
 
 
 
 
 
 

Mostar, Dr. Ante Starčevića bb, Tel.: +387 36 355 700, Fax.: +387 36 355 742 

Мостар, Др. Анте Старчевића бб, Тел.: + 387 36 355 700, Факс: + 387 36 355 742 

e-mail:  info@fmon.gov.ba;  kabinet@fmon.gov.ba,   http://www.fmon.gov.ba 

 

http://www.fmon.gov.ba/
http://www.fmon.gov.ba/
mailto:info@fmon.gov.ba

OBAVEZNA DOKUMENTACIJA: 
 
I. Prijavni obrazac 
(dva uredno popunjena i potpisana primjerka obrasca)  
 
II. Ostala dokumentacija – obavezno priložiti:  
(u dva primjerka) 
  

1. Obrazloženje prijave (najviše jedna stranica teksta A4); 

2. Biografija (najviše jedna stranica teksta A4); 

3. Bibliografija i popis radova sa naznakom gdje su i kada objavljeni (u zadnjih 5 godina); 

4. Ispis profila iz relevantne indeksne baze podataka (Web of Science/Google 

Scholar/Research Gate/Scopus/ORCID/...; 

5. Pregled ostvarenih nagrada i priznanja iz oblasti nauke (obavezno priložiti kopije, 

posebno izdvojiti državne i federalne nagrade za nauku); 

6. Podaci o voditeljstvu domaćih naučnih projekata (posebno izdvojiti projekte koje je 

finansirao FMON); 

7. Podaci o učešću u međunarodnim naučnim projektima; 

8. Podaci o recenzijama radova i knjiga; 

9. Podaci o članstvu u uredništvima međunarodno priznatih časopisa; 

10. Dokaz o radnom statusu (potvrda ili uvjerenje o zaposlenju, odnosno nezaposlenosti) 
podnosioca prijave;  

11. Ovjerena kopija diplome ili zadnjeg izbora o stečenom naučnom zvanju; 

12. Potvrda o državljanstvu (ovjerena kopija); 

13. Ovjerena kopija lične karte; 

14. Potvrda o prebivalištu CIPS ne starija od tri mjeseca (original ili ovjerena kopija); 

15. Potvrda iz banke o otvorenom transakcijskom računu (original ili ovjerena kopija). 

 
 

 
 
 
NAPOMENE: 
 
- Prijava na Konkurs se podnosi u 2 (dva) istovjetna primjerka. 

- Oba primjerka prijave moraju biti zasebno uvezana i poredana po navedenom redoslijedu. 

- Oba primjerka prijave se dostavljaju u jednoj koverti. 

 


